
RESPUBLIKADA UY-JOY QURILISHI 
SAMARADORLIGINI OSHIRISHDA DAVLAT VA 

XUSUSIY SEKTOR HAMKORLIGINING O‘RNI

Otajonov Tohirjon Xo‘janazar o‘g‘li
Abu Rayhon Beruniy nomidagi Urganch davlat universiteti mustaqil izlanuvchisi

E-mail: otajonovtohirjon68@gmail.com
ORCID: 0009-0004-5435-5998

Annotatsiya. Mazkur maqola O‘zbekiston Respublikasida uy-joy qurilishi sohasida davlat va xususiy sektor o‘rtasidagi 
hamkorlik (Public-Private Partnership)ning samaradorlikni oshirishdagi o‘rni va ahamiyatini o‘rganadi. Maqolada xalqaro 
va milliy tajriba asosida davlat-xususiy sheriklik mexanizmlarining uy-joy ta’minotiga qo‘shgan hissasi tahlil qilinadi, 
samaradorlik omillari, ishtirokchi tomonlar resurslari hamda ijtimoiy va iqtisodiy samaralarni oshirish yo‘llari ochiqlanadi. 
Tadqiqot natijalari shuni ko‘rsatadiki, davlat siyosati, qonunchilik bazasi va xususiy sektorning aktiv ishtiroki uy-joy 
qurilishini tezlashtirish hamda sifatini yaxshilash uchun muhim elementlardir.

Kalit so‘zlar: uy-joy qurilishi; davlat-xususiy sheriklik; PPP; samaradorlik; investitsiya; O‘zbekiston.

Abstract. This article examines the role and importance of public-private partnership in improving the efficiency of 
housing construction in the Republic of Uzbekistan. The article analyzes the contribution of public-private partnership 
mechanisms to housing provision based on international and national experience, reveals efficiency factors, resources of 
participating parties, and ways to increase social and economic benefits. The results of the study show that state policy, 
legislative framework, and active participation of the private sector are important elements for accelerating and improving 
the quality of housing construction.

Keywords: housing construction, public-private partnership, PPP, efficiency, investment, Uzbekistan.

Аннотация. В данной статье рассматривается роль и значение государственно-частного партнерства в повышении 
эффективности жилищного строительства в Республике Узбекистан. Анализируется вклад механизмов 
государственно-частного партнерства в обеспечение жильем на основе международного и национального опыта, 
выявляются факторы эффективности, ресурсы участвующих сторон и пути увеличения социально-экономических 
выгод. Результаты исследования показывают, что государственная политика, законодательная база и активное 
участие частного сектора являются важными элементами ускорения и повышения качества жилищного 
строительства.

Ключевые слова: жилищное строительство, государственно-частное партнерство (ГЧП), эффективность, 
инвестиции, Узбекистан.

K I R I S H
Uy-joy qurilishi respublikada ijtimoiy-iqtisodiy barqarorlik va aholi farovonligi uchun muhim soha 

hisoblanadi. Samarali uy-joy siyosati nafaqat qurilish ko‘rsatkichlarini oshirish, balki aholi ehtiyojlariga 
moslashtirilgan xizmatlarni amalga oshirishni ham talab etadi. Zamonaviy sharoitda davlat resurslari cheklangan 
bo‘lgani uchun xususiy sektor bilan hamkorlik konsepsiyasi — davlat-xususiy sheriklik (PPP) — ko‘proq joriy 
qilinmoqda. PPP davlat va xususiy subyektlarning moliyaviy, texnik va innovatsion imkoniyatlarini birlashtirib, 
ijtimoiy yo‘naltirilgan infratuzilmani samarali ta’minlashda muhim mexanizm sifatida namoyon bo‘lmoqda. PPP 
tushunchasi bo‘yicha rasmiy ta’rif bu ikki sektor o‘rtasidagi uzoq muddatli hamkorlik shakli bo‘lib, resurslar, 
risklar va foydani bo‘lishish tamoyili asosida loyihalarni amalga oshirishni o‘z ichiga oladi.

M A V Z U G A  O I D  A D A B I Y O T L A R  S H A R H I
So‘nggi yillarda uy-joy qurilishi sohasida davlat va xususiy sektor hamkorligi mexanizmlarini keng joriy 

etish masalasi iqtisodiy siyosatning muhim yo‘nalishlaridan biriga aylandi. Xalqaro amaliyot shuni ko‘rsatadiki, 
davlat-xususiy sheriklik uy-joy fondini kengaytirish, moliyaviy yuklamani diversifikatsiya qilish hamda 
infratuzilma loyihalarining barqarorligini ta’minlashda samarali institutsional vosita hisoblanadi. Ayniqsa, 
aholining turli daromad qatlamlari uchun qulay va arzon uy-joy bilan ta’minlash vazifasi davlatning ijtimoiy 
majburiyatlari doirasida xususiy kapitalni jalb etishni talab etadi.

Mazkur masala bo‘yicha Yakubova tomonidan olib borilgan tadqiqotlarda davlat-xususiy sheriklik strategik 
investitsiyalarni moliyalashtirishda muhim mexanizm sifatida talqin qilinadi. Muallif uy-joy qurilishi va yashil 
iqtisodiyot doirasidagi loyihalarda davlatning kafolatlari, xususiy sektorning esa moliyaviy va texnologik 
salohiyati o‘zaro uyg‘unlashganda, loyiha samaradorligi sezilarli darajada oshishini asoslab beradi. Tadqiqotda 
davlat-xususiy hamkorlik nafaqat moliyaviy resurslarni safarbar etish, balki risklarni taqsimlash va boshqaruv 
samaradorligini oshirish vositasi sifatida ham baholanadi. Ushbu yondashuv uy-joy qurilishi loyihalarida uzoq 
muddatli barqarorlikni ta’minlash nuqtayi nazaridan muhim ahamiyat kasb etadi.1

Xalqaro miqyosda Tonxix tomonidan olib borilgan tadqiqotlar xususiy sheriklik asosida uy-joy qurilishini 
boshqarish masalalariga bag‘ishlangan bo‘lib, unda mavjud muammolar va ularni bartaraf etish yo‘llari tizimli 
tahlil qilinadi. Muallif xususiy sektor ishtirokidagi uy-joy loyihalarida boshqaruv mexanizmlarining yetarlicha 
shakllanmaganligi, normativ-huquqiy bazadagi nomuvofiqliklar hamda manfaatlar muvozanatining buzilishi 
samaradorlikka salbiy ta’sir ko‘rsatishini ta’kidlaydi. Shu bilan birga, samarali institutsional muhit va aniq tartibga 
solish mexanizmlari mavjud bo‘lganda, davlat-xususiy sheriklik uy-joy fondining sifat va miqdor ko‘rsatkichlarini 
yaxshilashga xizmat qilishi ilmiy asoslab beriladi. 2

Xalqaro tashkilotlar, xususan Jahon banki3 va UN-Habitat4 tomonidan e’lon qilingan tadqiqotlarda 
davlat-xususiy sektor hamkorligi uy-joy qurilishida moliyaviy barqarorlik, inklyuzivlik va hududiy muvozanatni 
ta’minlashning asosiy vositalaridan biri sifatida e’tirof etiladi. Ushbu manbalarda davlatning rejalashtiruvchi 
va tartibga soluvchi roli, xususiy sektorning esa innovatsion va investitsion salohiyati o‘zaro uyg‘unlashgan 
model eng maqbul yechim sifatida ko‘rsatiladi. Ayniqsa, rivojlanayotgan mamlakatlarda uy-joy taqchilligi va 
urbanizatsiya bosimi sharoitida PPP mexanizmlarining ahamiyati yanada ortib borayotgani qayd etiladi.

Shu tariqa, mavjud ilmiy tadqiqotlar tahlili shuni ko‘rsatadiki, uy-joy qurilishi samaradorligini oshirishda 
davlat va xususiy sektor hamkorligi iqtisodiy, ijtimoiy va institutsional jihatdan kompleks yondashuvni talab 
qiladi. O‘zbekiston sharoitida ham ushbu mexanizmlarni xalqaro tajriba asosida takomillashtirish, huquqiy 
bazani mustahkamlash va boshqaruv samaradorligini oshirish orqali uy-joy fondini barqaror rivojlantirish 
imkoniyatlari kengayadi.

T A D Q I Q O T  M E T O D O L O G I YA S I 
Mazkur maqolada respublikada uy-joy qurilishi samaradorligini oshirishda davlat va xususiy sektor 

hamkorligining (davlat-xususiy sheriklik — PPP) o‘rnini ilmiy asosda aniqlash maqsadida kompleks metodologik 
yondashuv qo‘llanildi. Tadqiqot metodologiyasi nazariy va amaliy tahlil usullarining uyg‘unligiga asoslanib, 
ijtimoiy-iqtisodiy jarayonlarni chuqur o‘rganishga yo‘naltirildi.

Maqolaning nazariy asosi sifatida iqtisodiy samaradorlik nazariyasi, barqaror rivojlanish konsepsiyasi, 
davlat tartibga solish nazariyasi hamda davlat-xususiy sheriklik (PPP) modeli haqidagi ilmiy qarashlar olindi. 
Ushbu nazariy yondashuvlar uy-joy qurilishi sohasida davlat va bozor mexanizmlarining o‘zaro ta’sirini 
tushuntirish imkonini beradi. Shuningdek, tadqiqotda ijtimoiy infratuzilma rivoji, uy-joy siyosati va investitsiya 
jarayonlari bo‘yicha xalqaro va milliy ilmiy maktablar qarashlari metodologik asos sifatida foydalanildi.

O‘zbekiston Respublikasida uy-joy qurilishi va davlat-xususiy sheriklikni tartibga soluvchi qonunlar, 
Prezident Farmonlari, qarorlar va hukumat dasturlari mazmunan tahlil qilindi. Ushbu usul orqali davlatning uy-joy 
siyosatidagi institutsional roli va xususiy sektorni qo‘llab-quvvatlash mexanizmlari aniqlandi. Sifatli (qualitative) 
tahlil usuli orqali uy-joy qurilishida PPP mexanizmlarining afzalliklari va muammolari sifat jihatdan baholandi. 
Xususiy sektorning tashkiliy, texnologik va boshqaruv tajribasi, shuningdek davlat tomonidan yaratilayotgan 
qulay shart-sharoitlar tahlil qilindi.

2	 Tonxix, O. V. Improvement of management activities of private partnership of housing: problems and solutions // Texas Journal of 
Multidisciplinary Studies. – 2023. – Vol. 16. – Published: 2023-01-06. https://zienjournals.com/index.php/tjm/article/view/3171?utm_
source.com

3	 World Bank. Public–Private Partnerships Reference Guide. Washington, DC.

T A H L I L  V A  N A T I J A L A R
Ushbu maqolamizning natijalari shuni ko‘rsatdiki, olib borilgan nazariy va amaliy tahlillar respublikada 

uy-joy qurilishi samaradorligini oshirishda davlat va xususiy sektor hamkorligi (davlat-xususiy sheriklik — PPP) 
muhim institutsional va iqtisodiy omil ekanligini ko‘rsatdi. Tadqiqot natijalari davlat siyosati, xususiy sektor 
ishtiroki hamda ularning o‘zaro ishlarini ko‘rishimiz mumkin.

Uy-joy qurilishida davlat ishtirokining samaradorlikka ta’siri; o‘rganishlar natijasida aniqlandiki, davlat uy-joy 
qurilishi sohasida strategik rejalashtirish, normativ-huquqiy tartibga solish va ijtimoiy yo‘naltirilgan dasturlarni 
amalga oshirish orqali muhim rol o‘ynaydi. Davlat tomonidan ishlab chiqilgan uy-joy dasturlari, subsidiyalar, 
ipoteka mexanizmlari va yer ajratish siyosati qurilish hajmini oshirishga hamda aholining uy-joyga bo‘lgan 
ehtiyojini qondirishga xizmat qilmoqda. Biroq tahlillar shuni ko‘rsatadiki, faqat davlat mablag‘lari hisobidan 
uy-joy qurilishini keng miqyosda va barqaror amalga oshirish qiyin. Moliyaviy resurslarning cheklanganligi, 
budjet yukining ortishi va boshqaruv jarayonlaridagi byurokratik to‘siqlar samaradorlikni pasaytiruvchi omillar 
sifatida namoyon bo‘ladi. Shu sababli davlatning xususiy sektor bilan hamkorlikka o‘tishi zaruratga aylangan.

Xususiy sektor ishtirokining natijalari; tadqiqot natijalari xususiy sektor uy-joy qurilishida faol ishtirok 
etganda quyidagi ijobiy natijalar yuzaga kelishini ko‘rsatdi:

• qurilish loyihalarini amalga oshirish muddati qisqaradi;
• xarajatlarni optimallashtirish imkoniyati oshadi;
• zamonaviy qurilish texnologiyalari va innovatsion yechimlar joriy etiladi;
• loyiha boshqaruvida moslashuvchanlik va bozor mexanizmlari kuchayadi.
Xususiy sektorning investitsion faolligi uy-joy qurilishining iqtisodiy samaradorligini oshirish bilan birga, 

raqobat muhitini shakllantirib, qurilish sifati va xizmat ko‘rsatish darajasining yaxshilanishiga olib keladi. 
Shu bilan birga, xususiy sektor ko‘proq foyda keltiruvchi loyihalarga yo‘naltirilishi mumkinligi sababli, ijtimoiy 
himoyaga muhtoj qatlamlar uchun uy-joy ta’minotini to‘liq hal eta olmaydi. Bu holat davlat aralashuvining 
zarurligini ko‘rsatadi.

X U L O S A  V A  T A K L I F L A R
Mazkur maqolada respublikada uy-joy qurilishi samaradorligini oshirishda davlat va xususiy sektor 

hamkorligining o‘rni va ahamiyati ilmiy jihatdan asoslab berildi. Tadqiqot natijalari shuni ko‘rsatdiki, uy-joy 
qurilishi sohasining barqaror rivojlanishi davlat siyosati, xususiy sektor investitsiyalari va ularning o‘zaro 
muvofiqlashgan hamkorligiga bevosita bog‘liqdir. Davlat tomonidan amalga oshirilayotgan ijtimoiy yo‘naltirilgan 
uy-joy dasturlari va xususiy sektorning iqtisodiy imkoniyatlari birlashgandagina uy-joyga bo‘lgan ehtiyojni 
samarali qondirish mumkin.

Tahlillar shuni ko‘rsatdiki, faqat davlat mablag‘lari hisobidan uy-joy qurilishi cheklangan. Davlat-xususiy 
sheriklik (PPP) mexanizmlarining joriy etilishi mazkur qarama-qarshilikni bartaraf etuvchi eng maqbul 
yechim sifatida namoyon bo‘lmoqda. PPP modeli davlatning ijtimoiy vazifalari va xususiy sektorning iqtisodiy 
manfaatlarini uyg‘unlashtirib, moliyaviy resurslarni jalb etish, risklarni taqsimlash va qurilish jarayonini samarali 
boshqarish imkonini beradi. Tadqiqot natijalari shuni ko‘rsatadiki, PPP asosida amalga oshirilgan uy-joy 
loyihalari qurilish muddati va xarajatlarini optimallashtirish, sifatni oshirish hamda innovatsion texnologiyalarni 
joriy etishda yuqori samaradorlikka ega.

Yuqoridagi xulosalardan kelib chiqib, respublikada uy-joy qurilishi samaradorligini yanada oshirish 
maqsadida quyidagi amaliy tavsiyalar ilgari suriladi:

Birinchidan, uy-joy qurilishi sohasida davlat-xususiy sheriklikni tartibga soluvchi normativ-huquqiy bazani 
yanada takomillashtirish zarur. PPP loyihalari bo‘yicha shartnomalar, risklarni taqsimlash mexanizmlari va 
davlat kafolatlarini aniq belgilash xususiy investorlar uchun ishonchli muhit yaratadi.

Ikkinchidan, uy-joy qurilishi bo‘yicha PPP loyihalarini tanlash va amalga oshirishda tender va tanlov 
jarayonlarining shaffofligini kuchaytirish lozim. Ochiq va raqobatbardosh tanlov mexanizmlari xususiy sektorning 
faol ishtirokini rag‘batlantiradi hamda loyiha samaradorligini oshiradi.

Uchinchidan, ijtimoiy yo‘naltirilgan uy-joy qurilishi loyihalarida davlat tomonidan subsidiyalar, soliq 
imtiyozlari va moliyaviy rag‘batlantirish mexanizmlarini kengaytirish maqsadga muvofiq. Bu choralar xususiy 
sektorni kam daromadli qatlamlar uchun uy-joy qurilishiga jalb etishga xizmat qiladi.

To‘rtinchidan, uy-joy qurilishi samaradorligini baholash va monitoring qilish tizimini rivojlantirish zarur. PPP 
loyihalarining iqtisodiy, ijtimoiy va texnik samaradorligini muntazam tahlil qilish asosida ularni takomillashtirish 
bo‘yicha qarorlar qabul qilish mumkin.

Beshinchidan, qurilish sohasida innovatsion va energiya tejamkor texnologiyalarni joriy etishni 
rag‘batlantirish lozim. Xususiy sektorning texnologik imkoniyatlaridan samarali foydalanish uy-joy qurilishining 
uzoq muddatli barqarorligini ta’minlaydi.

